
IL-KAPPELLA TA' L-EWKARISTUA 
Fil-Qalba tal-Parroċċa Tagħna 

Kitba ta' Pawlu Aquilina 

"Fost id-devozzjonijiet kollha, dik li tadura lil Ġesu 
fl-Ewkaristija Mqaddsa hija l-aqwa waħda, wara s-Sagramenti, 

l-iijed għażiża għal Alla u l-aktar ta' ġid għalina" 
(San Alfons Maria de Liguori. Enċiklika Ecclesia de Eucharistia tal-Papa Ġwanni Pawlu Il) 

Din hija tassew grazzja kbira u barka 
minn Alla fuq il-Parroċċa tagħna. 

Il -Ħamis 19 ta ' Ġunju 2003, il-festa tal
Ġisem u d-Demm Imqaddes ta' Ġesu magħrufa 
wkoll bħal l-festa ta' Corpus - tibqa' mniżżla 
bħala data li ma tintesiex fil -ħajja tal-Parroċċa . 

Bi tridu ta' tlitt ijiem ta ' tħejjija - mit-Tnejn 
16 sa l-Erbgħa 18 ta' Ġunju 2003- kellna 
kuljum quddiesa fis-sebgħa ta' filgħaxija fil
knisja Arċipretali, li tkompliet b' Adorazzjoni 
quddiem Ġesu Ewkaristija, b'tema speċjali 
għall kull ġurnata: 

l. Ruħi għatxana għall-Mulej. 
2. Ma flaħtux tishru siegħa waħda miegħi! 
3. Jiena magħkom sa l-aħħar taż-żmien . 

Iżda l-qofol tal-festa ntlaħaq filgħaxija tal
Ħarnis,jum il-Corpus. Dun Pawl Vella flimkien 
ma' l-Arċipriet u għadd ta' saċerdoti oħra, 
ikkonċelebraw solennement l-Ewkaristija fis-
7 .00p.m. Dun Pawl għamel ukoll omelija ta' 
istruzzjoni u riflessjoni li fiha fisser il-ġmiel u 
l -kobor ta' l-Ewkaristija. B 'hekk, il 
kongregazzjoni li mliet il-knisja kompliet tidħol 
fi spirtu ta ' devozzjoni kbira u sinċiera lejn l
Ewkaristija. 

Wara, saret il-purċissjoni bis-Santissimu 
Sagrament li għaddiet minn Triq il -Parroċċa, 

Triq il-Qasira, Triq il-Kbira u waqfet fuq iz
zuntier tal-Kappella ta' San Ġwann fejn kien 
imħejji artal ċkejken. 

Hemm sar diskors qasir għal din l-okkażjoni 

mill-Arċipriet Fr Albert Buhagiar u ngħatat il
Barka Sagramentali. Wara, is-Sagrament 
iddaħħal fid-'Dar' ġdida tiegħu, fejn tqiegħed 
għall-qima tagħna. 

(Mario Photo Studio) 



Ta' min isemmi l-kant ta' l-innijiet sbieħ 
Ewkaristiċi li tkantaw matul il-quddiesa u l
purċissjoni mill-Kor tal-Parroċċa u ż-żgħażagħ 
tal-Museum tas-subien . Kienu wkoll dawn l
innijiet li ħolqu atmosfera ta' ġabra u ta' 
devozzjoni Ewkaristika. 

Il-Kappella ta' l-Adorazzjoni tkun miftuħa 
kuljum mit-Tnejn sas-Sibt bejn is-6 ta' filgħodu 

Ftit Storja 
Din il-kappella, magħrufa bħala Il-Kappella 

ta' Qtugħ ir-Ras ta' San Ġwann Battista, 
inbniet fl-1730 fl-istess post ta' waħda oħra, 
minn Antonio Cutajar, Kappillan ta' l-Ordni ta' 
San Ġwann. Fil-fatt il-kappella kienet proprjetà 
ta' l-Ordni, kif juri s-Salib bi Tmien Ponot li 
hemm fuq il-koppla, minflok is-Salib Latin 
tradizzjonali . Meta ntemmet il -ħakma tal
Kavallieri , il-knisja kienet saret proprjetà tal
Gvem. 

Il-fundatur tal-kappella, ir-Rev. A Cutajar 
jinsab midfun fiha taħt irħama dekorata bl
ilwien; ) r-ritratt tiegħu għadu jinsab fis 
sagristija. 

Il-kwadru titulari huwa xogħol sabiħ ta' 
Francesco Zahra , u juri l-martirju ta' San 
Ġwann Battista. 

Il -knisja għandha magħha dar ċkejkna 
għall - Ordni Kapuċċin. Fi t-
Tieni Gwen-a Dinjija, għadd 
ta' patrijiet kapuċċini, l
aktar mill-Kunvent 
tagħhom ta' Santa 
Liberata fil-Kalkara 
ġew għall-kenn fiha u 
kienu ta' ġid kbir 

sad-9 ta' filgħaxija għall- adorazzjoni tagħna . 

Niftakru fi kliem Kristu lill-appostli fil-ġnien 
tal-Ġetsemani "Ma flaħtux tishru siegħa 
waħda miegħi!" 

ISSA JMISS LILNA LI NISHRU 
SIEGĦA WAĦDA MIEGĦU! 

Se nċaħħduH minnha? 

spitritwali għall-Parroċċa. Ta' kuljum kienet 
titqaddes kemm-il quddiesa u jingħata servizz 
ta' qrar, li kienet xiħaġa providenzjali billi s
Siġġiewi kellu fih eluf ta' refuġjati . 

Xena impressjonanti li baqgħet f'moħħi minn 
żmien il-gwerra hija dik tal-Patri Kapuċċin Feliċ 
(Scicluna, mir-Rabat Għawdex), patri twil 
imdaħħal fiż-żmien u b'daqna twila bajda, 
wieqaf dritt fuq iz-zuntier iħares lejn is-sema 
fejn kienu jitqabdu ajruplani 'tagħna' u tal
għadu u jagħti l-assoluzzjoni lill-piloti! 

(Mario Photo Studio) 


